
Tana karantar da haliayen munafukan Madina a zamanin
Annabi da wa’azi ga barin yin hali irin nasu.

Da siinan Allah, Mai rahama, Mai jin Kai.

I. Idan munafukai®’ suka jé
maka suka ce, “Mund shaidar lalle
kai, hakiKka Manzon Allah ne,)”
kuma Allah Yand sane da lalle kai,
haKika ManzonSa ne, Kuma Allah
Yana shaida lalle munafukan, haki-
Ka, maKaryata ne.

2. Sun riki rantsuwowinsu
garkuwa, sai suka taushe daga ta-
farkin Allah. Lalle sii, abin da suka
kasance sund aikatiwa ya minana.

_ 3. Wancan, domin lalle su, sun yi
imani, sa’an nan kuma suka kafirta,
sai aka yunKe a kan zukatansu.
Saboda si, ba su fahimta.

4. Kuma idan ki gan su, sai jiku-
nansu su ba ka sha’awa, kuma idan
sun fada,‘?’ za ka saurara ga maga-
narsu. Kamar dai st Kyami ne wan-

(1) Munafuki, a zamanin Annabi. shi ne wanda ya yi kalmar shahdada, ya bayyana
Musulunci, amma kuma a Boye, shi kéfiri ne. A bayan Annabi ana cé wa munafuki zindiK.
(2) Munafukai suna da kyaun siirar jiki kuma sun iva magana da fasaha amma fa ba
su da hankali saboda Karvar da suke a kanta, saboda haka suna tséron kdowane irin motsi

ya zama a kansu.

su. Yaya ake karkatar da su?

5. Kuma idan aka ce musu, “Ku
zo Manzon Allah ya néma maku
gafara,” sai su gyada kawunan-
su, kuma ka gan su suna kangé-
wa, alhali kuwa suna masu girman
kai.

6. Daidai ne a kansu, kda néma
musu gafara ko ba ka néma musu
ba. Faufau Allah ba zai gafarta
musu ba. Lalle Allah, ba zai shiryar
da mutane fasikai ba.

7. S ne wadanda ke céwa,
“Kada ku ciyar a kan wanda ke
wurin Manzon Allah har su watse,”
alhali kuwa taskokin sammai da
Kasa ga Allah suke, kuma amma
mundfukai ba su fahimta.

8. Suna céwa, “‘Lalle ne idan
mun kéma®’ zuwa Madinar, haki-
Ka mafi rinjaya zai fitar da mafi
KasKanta daga gare ta, alhali kuwa
rinjayar ga Allah take kuma da
ManzonSa, kuma da muminai,
kuma amma munafikal ba su sani
ba.

9. Ya ku wadanda suka yi Imani!
Kada duakiyoyinku da diyanku su
shagaltar da ku daga ambaton Al-
lah. Kuma wanda ya yi haka, to,
wadannan su ne masu hasara,

(1) Abdullah bn Ubayyi bn Saliil va fadi cBwa “Wallahi idan mun kéma Madina

wanda va fi Rarfi, lalle zai fitar da wanda ya fi KasKanci.”

Yand nufin Ansaral mutanen

Madina za su kori Muhajirai. Ya fadi haka a cikin wata tafiya ta jihadi. Aka gaya wa
Annabi, sai ya yi musu. Allah Ya kunyata shi.

10. Kuma ku ciyar daga abin da
Muka arzuta ku daga gabanin mu-
tuwa ta je wa dayanku har ya ce,
*“Ya Ubangijina! Don me ba Ka yi
mini jinkiri ba zuwa ga wani ajali
makusanci domin in gaskata kuma
in kasance daga salihai?”

/1. Kuma Allah ba zai jinkirta
wa wani ral ba idan ajalinsa ya je.
Kuma Allah Masani ne ga abin da
suke aikatdwa.

Tana karantar da céwa wanda ya shagala da duniya ya bar
addini, ya yi hasara. Addini kuwa shi ne bin umurnin Allah da barin

haninSa ga kome.

Da stinan Allah, Mai rahama, Mai jin Kai.

1. Abin da yake a cikin sammai
da wanda yake a cikin Kasd suna
tasbihi ga Allah. Gare Shi mulki
yake, kuma gare Shi godiya take.
Kuma Shi, a kan kéme, Mai ikon yi
ne.

2. Shi ne Wanda Ya halitta ku.
Sa’an nan daga gare ku akwai kafiri
kuma daga gare ku akwai mimini.
Kuma Allah Mai gani ne ga abin da
kuke aikatawa.




